Gloubsch wider a besseri Zyte



Fritz Widmer

1. Me cha e Huufe Sache ganz guet alleini mache,

    wie hueschte oder schwitze, läse u Bleistift spitze

    u  näje, lisme, Yoga, das ma alleini no gah,

    doch meischtens isch es gschyder, du hesch no öpper bider.


O lio lio la mir sy mitenander da 


u läbe ringer gmeinsam u nid so muff u einsam.

 
O lio lio la mir chönnti's angers ha, 


we mir nid alleini chnorze , drum weimir itze dra.

2. Bi vilnä Tätigkeite bisch ender wohler z'zwöite,

    bim Tanze oder Dusche, ir Nacht desumehusche

    u strychle und umarme da chasch so rächt erwarme

    u feschte, singe, spiele, das bringt o meh mit vile!  O lio lio la.....

3. Wettsch einisch anstatt z'flueche, mal öppis nöis versueche

    u tüecht's di s'goi nid gäbig, de wird de Sach gly läbig.

    We  mit angere chasch brichte, ja da erläbsch de Gschichte,

    chasch lache , suufe, stryte, gloubsch wider a besseri Zyte. O lio lio la.

4. U sötti üsi Aerde nid ei Dräckhuufe wärde,

    wo niemer meh cha läbä, blyb nid ir Stube chläbe.

    Chum use u hilf dänke, mit üs i ' d Zuekunft länke,

    wemir öppis we  erreiche, da bruuchts vill Händ u Scheiche! O lio ....

5. U für Demonstrazione, da bruucht es Millione,

    Froue u Ching u Manne, de blybe mer mal dranne

    u säge was mir wetti u da'sch e ganzi Schwetti,

    damit die, wo regiere, s' ou äntlich mal kapiere. 


O lio lio la, mir sy mitenander da u läbe ringer gmeinsam


u nid e so muff u einsam.


O lio lio la, mir chönnti's angers ha,


we mir nid alleini chnorze, drum weimir itze dra.

